
Shri Sharabha Sahasranama Stotram

శ్రీశరభసహస్రనామస్తోత్రమ్  

శ్రీగణేశాయ  నమః ।
శ్రీదేవ్యువాచ  ।
దేవదేవ మహాదేవ భక్తానుగ్రహకారక  ।
దుర్లభా  శారభీవిద్యా గుహ్యాద్గుహ్యతరా  పరా ॥ ౧॥
గుటికా పాదుకా సిద్ధిస్తథా   సిద్ధిశ్చ  ఖేచరీ ।
శాపానుగ్రహసామర్థ్యా   పరకాయాప్రవేశనే  ॥౨॥
సద్యః ప్రత్యక్షకామార్థం   కైర్న  సేవ్యా సురాసురైః  ।
శ్రీశివ  ఉవాచ । (శ్రీమహాదేవ  ఉవాచ)
లక్షవారసహస్రాణి  వారితాసి పునః పునః ॥ ౩॥
స్త్రీస్వభావాన్మహాదేవి  పునస్త్వం పరిపృచ్ఛసి ।
మహాగుహ్యం మహాగోప్యం వాఞ్ఛాచిన్తామణిః స్మృతమ్ ॥ ౪॥
న వక్తవ్యం త్వయా దేవి శాపితాసి మమోపరి ।
సర్వసిద్ధిప్రదః   సాక్షాత్ శరభః పరమేశ్వరః ॥ ౫॥
తస్య నామసహస్రాణి  తవ స్నేహాద్వదామి తే ।
శ‍ృణు చైకమనా  భూత్వా సావధానావధారయ ॥౬॥
బ్రహ్మా  విష్ణుశ్చ  రుద్రశ్చ  ఈశః కర్తాహమవ్యయః ।
మోహనస్తమ్భనాకర్షమారణోచ్చాటనక్షమః  ॥౭॥
సిద్ధిప్రదమసిద్ధానాం    జ్ఞానినాం  జ్ఞానసిద్ధిదమ్   ।
మోక్షప్రదం  ముముక్షుణాం నాన్యథా శ‍ృణు సాదరమ్ ॥౮॥
వన్ధ్యా  వా కాకవన్ధ్యా  వా సద్యః పుత్రప్రదః   స్త్రియామ్  ।
సర్వశక్తియుతో  దాతా దయావాన్ శరభేశ్వరః ॥౯॥
తస్య నామసహస్రాణి  కథయామి తవ ప్రియే  ।
ఓం అస్య శ్రీశరభసహస్రనామస్తోత్రమహామన్త్రస్య    ,

శ్రీశరభసహస్రనామస్తోత్రమ్  

శ్రీభగవాన్కాలాగ్నిరుద్రఋషిః  , విరాట్ఛన్దః ,
శ్రీశరభేశ్వరపక్షిరాజో  దేవతా, ఓం ఖం బీజం,
స్వాహా శక్తిః, ఫట్ ఇతి కీలకం,
మమ ధర్మార్థకామమోక్షార్థే  జపే వినియోగః ।
తత్ర ఖాం ఇత్యాదినా కరాఙ్గన్యాసౌ  కుర్యాత్ । తత్ర మన్త్రః  -
ఓం ఖాం ఖాం ఖం ఫట్ సర్వశత్రుసంహారణాయ  శరభసాలువాయ,

పక్షిరాజాయహుం ఫట్ స్వాహా ఇతి మన్త్రః  ।
ఓం భూర్భువఃస్వరోమితి దిగ్బన్ధః  ॥
అథ ధ్యానమ్ ।
చన్ద్రార్కౌ  వహ్నిదృష్టిః  కులిశవరనఖశ్చఞ్చలాత్యుగ్రజిహ్వః
కాలీ దుర్గా చ పక్షౌ హృదయజఠరగో భైరవో  వాడవాగ్నిః ।
ఊరూస్థౌ వ్యాధిమృత్యూ శరభవరఖగశ్చణ్డవాతాతివేగః
సంహర్తా సర్వశత్రూన్స  జయతి శరభః సాలువఃపక్షిరాజః ॥
ఇతి ధ్యానమ్ ।
మృగస్త్వర్ద్ధశరీరేణ  పక్షాభ్యాం చఞ్చునా ద్విజః ।
అధోవక్త్రశ్చతుఃపాద  ఊర్ధ్వవక్త్రశ్చతుర్భుజః   ॥
కాలాన్తదహనోపమ్యో నీలజీమూతనిఃస్వనః ।
అరిస్తద్దర్శనాదేవ  వినష్టబలవిక్రమః   ॥
సటాఛటోగ్రతుణ్డాయ   పక్షవిక్షిప్తభూభృతే (నమః పక్షవిక్షిప్తమూర్తయే) ।
అష్టపాదాయ  రుద్రాయ  నమః శరభమూర్తయే ॥
ఇతి ధ్యాత్వా నమస్కృత్య సహస్రనామ  పఠేదితి సహస్రనామపాఠసమ్ప్రదాయః  ॥
అథ సహస్రనామాని  -

ఓం శ్రీం  శ్రీం  సిద్ధీశ్వరః  సాక్షాత్ ఖేం ఖేం (ఖఁ ఖఁ) గర్వాపహారకః ।
హ్రీం  హ్రీం  స్ప్రేం స్ఫ్రేం హ్సౌం హ్సౌం జ్లూం  జ్లూం  పక్షిరాజః ప్రతాపవాన్  ॥ ౧॥
హ్రౌం  శివాయ గిరీశాయ తారః సంసారపారగః ।
గతిదో మతిదః శ్రీశః  క్లీం  క్లీం  కామకలాధరః ॥౨॥
సిద్ధిదః  శరభోయోగీ స్ఫ్రౌం శివః సిద్ధిదాయకః  ।
సర్వకల్మషహర్త్తా చ క్రీం  క్రీం  కాలకలాధరః ॥ ౩॥
ప్రీం  ప్రీం  పీతామ్బరధరో భస్మోద్ధూలితవిగ్రహః   ।

శ్రీశరభసహస్రనామస్తోత్రమ్  

వ్రీం  వ్రీం  విష్ణుసమారాధ్యః  సాలువః శక్తిమాన్ప్రభుః  ॥ ౪॥
వీరవీరాఙ్గణారాధ్యో  (వీరవీరో గణారాధ్యో)హ్రూం హ్రూం  సఙ్కష్టఖణ్డనః   ।
శఙ్కరః శఙ్కరారాధ్యో శ్రాం  శ్రీం  శ్రూం  శరభేశ్వరః ॥ ౫॥
గ్రీం  గ్రీం  గణపతిః సేవ్యః పక్షిరాజో మహాభుజః ।
ఐం శ్రీం  హ్రాం  హ్రీం  హ్సౌం హ్రీం  క్లీం  పరమాత్మా సురేశ్వరః ॥౬॥
స్వాహా శ్రీదో  మహావీరో సర్వః సర్వైనమస్కృతః  ।
ఐం క్లీం  సౌం హ్రౌం  (హ్రీం )హ్స్ఫ్రేం (హ్వ్యైం )

హ్రైం  ఖైం  శ్రైం  హ్రైం  పరమేశ్వరః ॥ ౭॥
స్వాహా విద్యా నిధానః శ్రీవామదేవః  ప్రతాపవాన్  ।
ఐం ఐం వాగీశ్వరో దేవో హ్రైం  క్రైం  త్రైం  రక్షకః శివః ॥౮॥
హ్రీం  (హ్రైం ) ఫట్ స్వాహా వ్యాఘ్రచౌరనాశనః  సిద్ధిసంయుతః  ।
బ్రహ్మావిష్ణుశివారాధ్యః   హ్రీం  శివాప్రాణవల్లభః   ॥౯॥
భ్రైం  భ్రీం  భస్మేశ్వరీయుక్తో మృం మృం మృత్యుజయఙ్కరః ।
విశ్వమ్భరో విశ్వకర్తా విశ్వభర్తా గురోర్గురుః  ॥ ౧౦॥
క్లైం  (క్లీం )హ్రీం  స్వాహా కీర్తియుక్తో ఈశ్వరః సకలార్థదః  ।
గౌరీ గిరా మహాలక్ష్మీ హ్రీం  ఐం శ్రీం  నిత్యమర్చితా ॥ ౧౧॥
హ్లీం  హ్లీం  స్వాహా శివః శమ్భో వాచం వాచామగోచరః ।
బ్రహ్మణ్యో  బ్రహ్మకృద్బ్రహ్మ  జ్రౌం  జ్రౌం  జాగ్రన్మహేశ్వరః  ॥ ౧౨॥
హ్రౌం  హ్రౌం  స్వాహా ధౌతపాపః శాన్తాత్మా శఙ్కరః (శాఙ్కరః)ఖగః ।
పక్షీన్ద్రో  పక్షిరాజశ్చ భక్తపక్షకరః పరః ॥ ౧౩॥
ఉత్కృష్టోత్కృష్టకర్తాఽఽత్మా   శ్రీం  విశ్వాత్మా విభావసుః ।
క్రీం  ఖీం ఖీం సుముఖానన్దో ఘ్రౌం  ఖ్రౌం  మ్రౌం  ప్రౌం  సనాతనః ॥౧౪॥
ఐం స్వాహా శ్రీమహాదేవః  సృష్టిస్థితిలయఙ్కరః   ।
ఉగ్రతారో  మహాతారో వీరతారో జ్వలోజ్జ్వలః  ॥ ౧౫॥
కాలతారో ధరో లోలజిహ్వాజ్వాలో జ్వలోజ్జ్వలః  ।
శ్రీం  హ్రీం  క్రైం  జ్లూం  హ్సౌం స్వాహా పార్వతీశః పరాత్పరః ॥ ౧౬॥
వరదః సాధకానాఞ్చ రాజవశ్యం ప్రజావశీ  (తీ) ।
రైం  రైం  ధ్రైం  ధ్రైం  ధరాభారో హర్తా కర్తా ధురోధసః ॥ ౧౭॥

వేదమన్త్రార్థగూఢాత్మా   శాస్త్రమన్త్రార్థసమ్మతః    ।
క్రీం  స్వాహా పరమో దాతా ఓం ఓం నిర్వాణసమ్పదః ॥ ౧౮॥
క్లౌం  ప్లౌం  హూంహూం శివా స్వాహా రాజ్య (జ)భోగసుఖప్రదః  ।
సర్వసౌభాగ్యసంయుక్తః రాం రీం రూం రక్తలోచనః ॥ ౧౯॥
సమ్పన్నాక్షో విపన్నాక్షః య్రాం  (ప్రాం )య్రీం  (ప్రీం )జ్రూం  జ్వరమర్దనః  ।
క్రీం  హ్రీం  హూం (హ్రూం ) ఫట్ పునః స్వాహా దేవదానవసేవితః ॥౨౦॥
కాలీ క్రీం  హ్రీం  శివా దుర్గా పక్షద్వయలసచ్ఛుభః ।
స్వాహామన్త్రాన్వితః  సత్యః సత్యః సత్యపరాక్రమః  ॥౨౧॥
భీమో భయానకో దక్షో ద్రీం  ద్రూం  దక్షమఖాపహః ।
రోగదోషహరః సిద్ధః  సిద్ధిసాధనతత్పరః  ॥౨౨॥
హ్రౌం  హ్రీం  కాలకాలజ్ఞానీ  మానీ దానీ సుఖావహః ।
హ్రీం  ఫట్ స్వాహా కవిస్తర్కః తర్కవిద్యాచరః పుమాన్ ॥౨౩॥
ఖర్యాఙ్గః  ఖేచరీవిద్యా ఖాం ఖీం ఖూం ఖగతేశ్వరః ।
శ్రీం  హ్రీం  స్వాహాయుతో దేవో రాజరాజో సురేశ్వరః ॥౨౪॥
ఇచ్ఛాసిద్ధీశ్వరో  దేవో క్రియాశక్తిసమన్వితః  ।
ఆం ఈం ఊం జ్ఞానసంయుక్తో  భగవాన్సర్వసర్వజిత్ ॥౨౫॥
ఐం ఫట్ స్వాహా పఞ్చతత్త్వాత్పఞ్చతన్మాత్రసాయకః  ।
పఞ్చకూటాష్టకూటేశో  శఙ్కరశ్చన్ద్రశేఖరః  ॥౨౬॥
వాం వీం వూం (వ్రం ) వైష్ణవీవిద్యా   శ్రీం  శ్రీం  స్వాహా ధరణీధరః ।
అవ్యయః సర్వకర్తాఽఽత్మా శివః కాలాన్తకో హరః ॥౨౭॥
భూతవేతాలజా బాధా శత్రుబాధా  రణోద్భవా ।
ఖ్రైం  ఖ్రైం  (ఖైం  ఖైం )హ్రూం  (హూం) ఫట్ పూర్ణ

ఘే ఘే (ఘేం ఘేం)సాలువాయ ప్రతాపవాన్  ॥౨౮॥
శీఘ్రమారణదేవేశః  స్వాహా చణ్డపరాక్రమః   ।
తీక్ష్ణనఖం  తీక్ష్ణదణ్ష్ట్రం   తీక్ష్ణరూపభయఙ్కరః  (రమ్) ॥౨౯॥
తీవ్రభక్తప్రతాపోగ్రం     క్రైం  ఖ్రౌం  (ఖ్రైం )స్వాహా స్వరూపకమ్ ।
సభాజితః సభామాన్యః సభాసంక్షోభకారకః ॥ ౩౦॥

క్ష్మ్రౌం హ్రౌ (హ్రౌం )క్ష్మ్రౌ (క్ష్మ్రౌం)హ్రౌం
హ్సౌం ఖ్రౌం  ఖ్రౌం  సిద్ధి (ద్ధ )మన్త్రనివేశితః  ।

శ్రీం  హ్రీం  స్వాహా మహాదేవో ఆదిదేవో జగన్మయః ॥ ౩౧॥
సత్కర్తా సత్కృతావర్తో ఖ్రేం  ఖ్రే (ఖ్రై )ఙ్కారో చిదమ్బరః ।
దిగమ్బరో ధరాధీశో ఛ్రీం  ఛ్రీం  స్వాహా స్వరూపధృక్ ॥ ౩౨॥
ఆదివిద్యా జగద్విద్యా క్లూం  ప్లూం  మ్లూం హ్రూం  (హూం) సురోన్నతః ।
వామదక్షిణతోరూపం హ్రీం  శ్రీం  క్లీం  శఙ్కరోఽవ్యయః ॥ ౩౩॥
ఖ్రౌం  (ఖ్రైం )ఖ్రౌం  హుం (హూం)హుం (హూం)

పునః శ్రీం  శ్రీం  గిరిజాప్రియదర్శనః  ।
స్వాహా విఘ్నాన్తకః (విద్యాన్తకః) సేవ్యః సేవాఫలప్రదాయకః  ॥ ౩౪॥
చ్రీం  చ్రీం  ఛ్రీం  క్లీం  మహాఛద్మ (ద్ర్య ) ఛలహర్తా ఛలాపహః ।
శ్రీం  హ్రీం  స్వాహా శివః శమ్భుర్దేవాసురనమస్కృతః  ॥ ౩౫॥
కనకాఙ్గదకో  ధీరో మన్త్రతన్త్రవరప్రదః    ।
మన్త్రతన్త్రపరాధీనో   మన్త్రతన్త్రవిహారకః   ॥ ౩౬॥
ఐం హ్రీం  క్లీం  మన్త్రసన్తుష్టో  ప్రేం  (ఫ్రేం )స్వాహా పరమేశ్వరః ।
విశ్వవ్యాపీ చావ్యయాత్మా సిద్ధాచారః  సురార్చితః ॥ ౩౭॥
(విశ్వవ్యాప్యప్రమేయాత్మా  సిద్ధాచౌరైః   సురార్చితః)
హ్రీం  శ్రీం  క్లీం  కమలానన్దో కాలకాలో నిరామయః ।
హౌం (హ్రౌం ) శివాయ నమః స్వాహా భవానీశో భయాపహః ॥ ౩౮॥
జ్రీం  క్లీం  జ్లూం  జ్లూం  హ్స్ప్రేం (హ్స్ఫ్రౌం)హ్రౌం  హ్రాం  హ్రాం  హంసః స్వరూపకః ।
వికారహర్తా సర్వజ్ఞో సర్వశత్రుక్షయఙ్కరః  ॥ ౩౯॥
హూంహూం (హ్రూం హ్రూం )స్వాహా మహాదేవో మునీనాం ప్రాణదాయకః  ।
స్త్రౌః  హ్రౌం  విరాగీ క్రోధాత్మా  భ్రూం  భ్రూం  భస్మేశ్వరో హరః ॥ ౪౦॥
లోకపూజ్యో విలోమాత్మా మాతృకాపరి (వర్ణ )చారకః ।
క్లీం  త్రీం  ఫట్ శ్రీం  జగద్ధ (ద్భ)ర్తా స్వాహా విశ్వమ్భరో హరః ॥ ౪౧॥
సిద్ధిదాతాతిరక్తాక్షో  రక్తజిహ్వః సహస్రపాత్  ।
చణ్డవాతాదివేగాత్మా  హ్రీం  హ్రీం  క్లీం  చణ్డికార్చితః  ॥ ౪౨॥
రుణ్డమాలాధరః  శ్రీమాన్  హ్రౌం  హ్రౌం  స్వాహాఖిలేశ్వరః ।

ధనధాన్యాగమః కర్తా కాలహర్తా మహేశ్వరః ॥ ౪౩॥
ఖేం ఖేంహూం ఫట్ పునః సౌం హ్రౌం  క్లీం  స్వాహా భూతపాలకః ।
భూతాత్మా పరాత్మా చ దుఃఖదుష్టదురాసదః  (దుఃఖో దుష్టో దురాసదః) ॥ ౪౪॥
సత్యసఙ్కల్పకర్తాఽఽత్మా భూతనాథోఽవ్యయః శుచిః ।
హ్రీం  క్రీం  హ్రీం  క్రీం  (క్రీం  క్రీం ) శివానన్దో మదిరానన్దక  (న)న్దనః  ॥ ౪౫॥
వామవిద్యావిహారీ చ క్రీం  స్వాహా యక్షతర్పితః ।
హ్రీం  స్వాహా ఖా (ఖాం)తనుః ఖా (స్వా)త్మా ఖైం  ఖైం  హూం ఫట్ స్వాహా తృషాపహః
॥ ౪౬॥
క్షుధాతృషా పహారీ చ క్షుధాతృష్ణా (ఘ్మా)వివర్ధనః  ।
నిరఞ్జనో  నిరాకారో నిర్వికారో ధరాధరః ॥ ౪౭॥
యన్త్రమన్త్రప్రతాపోగ్రపరకృత్యావినాశనః     ।
హ్రీం  హ్రీం  కృత్యకరః శమ్భుః పరకృత్యావిషాపహః ॥ ౪౮॥
ఆత్మవిద్యావిహారీ చ క్షుద్రవిద్యావినాశకః  ।
శ్రీం  గ్లీం  ఖైం  (స్వైం ) ఫట్ పునః స్వాహా శఙ్ఖాసురవినాశనః  (కః) ॥ ౪౯॥
త్రాం  త్రృం  (న్రాం  నృం) నృసింహతేజోగ్రాన్  జ్వలో (ల)జ్జ్వలనవర్చసః  ।
ఖౌం ఖౌం ఖాం ఖాం (ఖైం  ఖాం ఖాం)పునః

ప్రేం  ప్రేం  (ఫ్రేం  ఫ్రేం )హూం ఫట్ స్వాహా మదాపహః ॥ ౫౦॥
గర్వగామ్భీర్యసింహస్య నృసింహస్య (సర్వదుష్ట )వినాశకృత్ ।
గుణోదారో గుణాధారో హ్రీం  ఫ్రేం  (ఫ్రైం ) శబ్దపరాయణః  ॥ ౫౧॥
ఋషీణాం సిద్ధికర్తాఽఽత్మా  శ్రీం  స్వాహా ధనదార్చితః ।
తేజోమయః సహస్రాక్షో  హ్రీం  స్వాహా హవ్యభుక్ స్వరాట్ ॥ ౫౨॥
క్లీం  క్లీం  క్లూం  క్రైం  (ఖ్రేం )హ్స్ప్రేం (హ్స్ఫ్రౌం)హ్సౌం ఐశ్వర్యనిలోఽనలః ।
ఏకపాదో ద్విపాదశ్చ బహుపాదశ్చతుష్పదః ॥ ౫౩॥
క్రీం  స్వాహా శ్రీ (శ్రీం )హయగ్రీవో  వీరారాధితపాదుకః ।
మారీభూతమహాప్రేతవాసుదేవమయో హరః ॥ ౫౪॥
భూతక్రీడా  సురక్రీడా  క్రీడాగన్ధర్వకిన్నరః   ।
దివ్యభోగీ సురాపక్షో హ్రీం  హ్రీం  ఖాం ఫట్ పరం పదః ॥ ౫౫॥

వ్యాధిహారీ వ్యాధిహర్తా వ్యాధినాశనతత్పరః ।
వామీ వామమార్గనిరతో  సిద్ధసాధ్యసుసిద్ధిదః   ॥ ౫౬॥
పుష్టిదస్తుష్టిదః   స్వామీ సమర్థః  సర్వవీర్యవాన్ ।
గ్లౌం  గ్లౌం  హ్రీం  క్లీం  హ్సౌం శ్రీం  శ్రీం  హూంహూం (హుం హుం)స్వాహా మహేశ్వరః ॥
౫౭॥
ఏహి ఏహి మహావీర ఏహి పక్షీన్ద్ర  పక్షిరాట్ ।
ఐం పా (ఘా)ణ్డువేషో  భగవాన్కాలరూపీ కలావ (క)రః ॥ ౫౮॥
వరిష్ఠో ధనదో శిష్టా (ష్టో )విశిష్టః  కులరక్షకః ।
ధర్మాధిపో ధర్మమూర్తిః బ్రహ్మ  బ్రహ్మవివర్ద్ధనః   ॥ ౫౯॥
ఘాం ఘాం ఘోం ఘోం శనిరతో శరభః సర్వకామదః ।
ఫ్రైం  ఫ్రైం  శ్రీం  హ్రీం  హ్సౌం హ్రీం  ఫట్ పక్షీన్ద్రో  భగవాన్హరః  ॥౬౦॥
క్రౌం  క్రౌం  హ్రౌం  హ్రౌం  హ్సౌం శ్రీం  హ్రీం  హూం (హుం) ఫట్ శివఙ్కరః ।
శరభః కమలానన్దో ఉగ్రోగ్రః   పరమేశ్వరః ॥౬౧॥
భూభుజఙ్గమగస్తిఞ్చ  పత్రపూజాపరిగ్రహః   ।
మన్దారకుసుమామోదో మాలతీకుసుమప్రియః  ॥౬౨॥
మ్లీం  మ్లీం  శ్రీం  శ్రీం  హ్సౌం హ్సౌం హ్రీం  హ్రీం  క్లీం  క్లీం  ఇష్టార్థసిద్ధిదః    ।
అసితాఙ్గో సితాఙ్గశ్చ  పీతాఙ్గః  పరకృత్యహా ॥౬౩॥
ఖైం  ఖైం  స్వాహా సురశ్రేష్ఠో  విశ్వాత్మా విశ్వజీవనః ।
రురుచర్మపరీధానో రురుభైరవవన్దితః   ॥౬౪॥
చణ్డశ్చణ్డాఙ్గచణ్డాత్మా     చఞ్చచ్చామరవీజితః ।
హౌంహౌం హౌం (హౌహౌ) పక్షిరాజాయ పక్షిరాజాయ క్రీం  స్వరాట్ ॥౬౫॥
శ్రీం  శ్రీం  క్లీం  హ్రీం  హ్సౌం స్వాహాయోగీశోయోగినీప్రియః  ।
కర్త్తా  హర్తా కాలాతీతో కాల (కాలః)సఙ్కర్షణో  ఘనః ॥౬౬॥
ఉన్మత్తోన్మత్తమర్దశ్చ  (మర్ద్దీ చ) భైరవోన్మత్తసంయుతః  ।
మధుపానీ మదాహారీ ఆధారీ సర్వదేహినామ్ ॥౬౭॥
మాంసభక్షణకర్తాఽఽత్మా విశ్వరూపీ మహోజ్జ్వలః  ।
ఐశ్వర్యదాతా భగవాన్శ్రీ (శ్రీం ) శ్రీం  లక్ష్మ్యా ప్రపూజితః  ॥౬౮॥
కామదేవకలారామీ అభిరామీ (కృతాన్తః) శివనర్తకీ ।

మహాపాపహరోదర్క (ర్కీ)వితర్క (ర్కీ)రాజ్యకృద్వశీ ॥౬౯॥
శ్రీం  హ్రీం  స్వాహేశ్వరో దేవో కాలీదుర్గావరప్రదః   ।
కౌతుకీ కౌతుకాయుక్తో కాం కీం స్వాహా భయాపహః ॥ ౭౦॥
మహాదేవో విరూపాక్షో శూలపాణిః పినాకధృక్ ।
శమ్భుః పశుపతిర్దక్షో  దీక్షితానాఞ్జయఙ్కరః  ॥ ౭౧॥
దాం దాం దీం దీం ద హౌం డీం డీం డిణ్డిభా  వానరః (వారణః) పరః ।
హ్రీం  స్వాహా పారగోస్వామీ ఢ (ఠ)ణడ్ఢణితపాతకః  ॥ ౭౨॥
ఈశ్వరో ఈప్సితార్థాఙ్గో  ఈం ఈం ఏవతమాతృకః ।
హ్స్ప్రేం (హ్స్ఫ్రౌం) ఖ్ఫ్రేం హ్సౌం హ్రీం  హ్రీం  క్ష్మ్రీం త్రీం  శ్రీం
కమల (మలక)ద్వయలాఞ్ఛితః ॥ ౭౩॥
శ్రీచక్రరక్షణోద్యుక్తో   త్రాం  త్రీం  (త్రీం  త్రీ ) శత్రువిమర్దనః   ।
గఙ్గాధరో  గాధమూర్తిః శ్లూం  స్వాహా సర్వసమ్పదః ॥ ౭౪॥
హరో మృత్యుహరః కర్తా విధాతా విశ్వతోముఖః ।
ఏకవక్త్రో ద్వివక్త్రశ్చ  త్రివక్త్రః   పఞ్చవక్త్రకః  ॥ ౭౫॥
చతుర్వక్త్రః  సప్తవక్త్రో  షష్టవక్త్రోఽష్టవక్త్రగః     । (తథైవశ్చాష్టవక్త్రగః   )
నవవక్త్రో మహాధీరో హ్రీం  శ్రీం  ఖేం ఖః సహస్రకః  (గః) ॥ ౭౬॥
దశవక్త్రో మహాతేజో కామినీమదభఞ్జనః  ।
జ్యేష్ఠో శ్రేష్ఠో  మహాశ్రేష్ఠో  తథైకాదశవక్త్రమి  ? ॥ ౭౭॥
సర్వేశ్వరీ పరాకాలీ సున్దరీ  సురసున్దరః  ।
శ్యామచఞ్చుపుటో దీప్తో రక్తనేత్రో  భయఙ్కరః ॥ ౭౮॥
శ్మశానవాసీ సర్వాత్మా సైన్యస్తమ్భనకారకః   ।
సేనానీపూజితపదో సేనాపతిజయఙ్కరః ॥ ౭౯॥
ఫ్రోం  చ్రీం  క్లీం త్రూం  (భ్రూం )తథా ఆంహ్రీం  క్రోం హూం (హ్రూం )ఫట్ (ఫట్కార)స్వరూపకః
।
కార్యకర్తా కార్యవక్తా కార్యసాధనతత్పరః ॥౮౦॥
శ్రీం  హ్రీం  శ్రీం  క్లీం  పునః క్రీం  క్రీం  స్వాహా దుష్టార్థఖణ్డనః    ।
పరబ్రహ్మస్వరూపాత్మా  ఆత్మతత్త్వమయః పుమాన్ (స్వయం హరః)॥౮౧॥
విద్యాతత్త్వమయో దేవో శివతత్త్వస్వయంహరః ।

సర్వతత్త్వార్థతత్త్వాత్మా  కామిన్యాకర్షణో  హరః ॥౮౨॥
క్లైం  క్లైం  క్లూం  మ్లూం  (హ్రీం )హ్సూం హ్లీమ్  ।
శ్రీం  శ్రీం  శ్రీం  క్రీం  క్రీం  ఫట్ పరమం పదః ।
వ్యాధిహారీ విహారీ చ క్రోధాద్రాజ్యవినాశనః   ॥౮౩॥
రుధి (చి)రాహారసన్తుష్టో రక్తపః  (రరూపః) పరమోఽవ్యయః ।
పుణ్యాత్మా పాపనష్టాత్మా  కాలభైరవభైరవః   ॥౮౪॥
ద్విజిహ్వః పఞ్చజిహ్వాఖ్యః సప్తజిహ్వః సనాతనః ।
హూం హూం హూఙ్కారచేతాత్మా (హూం హూం హూం వేగాత్మా) ఖేం ఖేం
ఖణ్డాయుధాన్వితః  ॥౮౫॥
భ్క్లీం  భ్క్లీం  శ్రీం  హ్రీం  హ్సౌం క్లీం  క్లీం  హ్రీం  హూం స్వాహా మహాబలీ ।
కపాలీ కపిలాధారీ క్రూం  క్రూం  క్రూం  భగవాన్భవః ॥౮౬॥
సిద్ధ్యా  (ద్ధా )దిసేవితః శ్రీం  శ్రీం  హ్రౌం  హ్రౌం  స్వాహా జగన్మయః ।
చిన్మయశ్చిత్కలాకాన్తః చైతన్యాత్మా  ప్రతాపయుక్  ॥౮౭॥
కూం వ్రూం  హ్రూం  (హూం)శ్రూం  హ్సౌం హౌం హౌం (హ్రౌం  హ్రౌం ) ఓం శివాయ నమః
పదమ్ ।
త్రినేత్రః   పరమానన్దో హ్రీం  ఫట్ స్వాహా సురవరః (స్వరోవరః) ॥౮౮॥
వరదో వరదాధీశో వాయువాహనవాహకః ।
వృషభారూఢసర్వాత్మాహూంహూంహూం పరమేశ్వరః ॥౮౯॥
శ్రీం  హ్రీం  హ్రీం  హ్రీం  హ్లౌం  క్రీం  హ్రీం  శ్రీం  శ్రీం  స్వాహామయో గురుః ।
బృహస్పతిస్వరూపాత్మా ఇన్ద్రాత్మా  చన్ద్రశేఖరః  ॥౯౦॥
చన్ద్రచూడశ్చన్ద్రధారీ   (చన్ద్రశ్చన్ద్రార్ధధారీ    చ) చన్ద్రార్ధకృతశేఖరః   ।
తామ్బూ (ఙ్కా)లచర్వణీధాతా రక్తదన్తః  సురోహితః ॥౯౧॥
కఙ్కాలధారీ ముణ్డాత్మా  రుణ్డమాలాధరః  శివః ।
వ్యాఘ్రామ్బరధరో  ధాతా హర్తా సంసారసాగరః ॥౯౨॥
యమరాజభయత్రాసనాశనః  సర్వకాముకః ।
భ్ర (భృ)ష్టకర్తా  అసురద్వేష్టా దేవానామభయఙ్కరః ॥౯౩॥
సఙ్గ్రామవా  (చా)రీ ధర్మాత్మా సఙ్గ్రామే  జయవర్ధనః  ।
రాజద్వారే సభామధ్యే రాజరాజేశ్వరః శివః ॥౯౪॥

హ్రీం  క్లైం  (క్లీం ) క్లీం  క్లూం  హ్స్ప్రేం (హ్స్ఫ్రేం) ఐం మోహనః సర్వభూభుజామ్ ।
విశ్వరూపో విశామ్భోక్తా యోగోఽష్టాఙ్గ  (యోగాష్టాఙ్గ  )నిషేవితః ॥౯౫॥
జయరుద్రృ  (రూప)మహాభాగ వీరవీరాధిపోజ్జ్వల  ।
ఐం ఫట్ హ్రీం  ఫట్ శివః త్రీం  ఫట్ క్రీం  ఫట్హూం ఫట్ కరః పరః ॥౯౬॥
భస్మాసురేన్ద్రవరదో  భస్మాసురవినాశకః ।
పఞ్చావా (పఞ్చాంవీ)నవనాథాత్మా షడాధారమయోహరః ॥౯౭॥
షడ్దర్శనసమః  పుణ్యః శ్రీం  హ్రీం  క్లీం  పుణ్యదర్శకః ।
అకారాదిక్షాకారాన్తో వర్ణమాత్రార్థమాత్రకః     ॥౯౮॥
ఆం ఆం ఈం ఈం హ్లౌం  హ్రీం  శ్రీం  సౌః (సౌం) శివః పాపఖణ్డనః  ।
జ్రాం  క్లీం  జ్లూం  క్లీం  హ్సౌం సౌం హౌం శ్రీం  స్వాహా ఈశః పరాత్పరః ॥౯౯॥
ఏకాహికో ద్వ్యాహికశ్చ తృతీయశ్చ చతుర్థకః  ।
సర్వజ్వరహరోదర్కో జ్వరబాధానివారణః ॥ ౧౦౦॥
రాజచౌరాగ్నిబాధా చ హ్రీం  (కీం)హ్రూం  శమనకారకః ।
చ్రీం  హ్స్ఫ్రైం  హ్రౌం  హ్రీం  హ్సౌం (హ్రౌం )హ్రీం  ఫట్ స్వాహా శఙ్కరశఙ్కరః ॥ ౧౦౧॥
మహారాజాధిరాజశ్చ రాజరాజోఽఖిలేశ్వరః ।
క్రీం  ఛ్రౌం  హ్రీం  ఫట్ శివాయేతి శరభాయ నమో నమః ॥ ౧౦౨॥
భీషణాయ త్రిశాశాఖాయ  ఆదిమధ్యాన్తవర్జితః  ।
ఆదివిద్యా మహావిద్యా క్లీం  ఛ్రీం  హ్రీం  ఖైం  హ్స్ప్రేం (హ్సౌం)హరః ॥ ౧౦౩॥
హూంహూం స్వాహా అమేయాత్మా వరదో వరదేశ్వరః ।
నిష్కలఙ్కో వేద (యదా)వక్తా వక్తా శాస్త్రస్య  బుద్ధిమాన్  ॥ ౧౦౪॥
కర్తా కారణమీశానో భూర్భువఃస్వః స్వరూపకః ।
కుల (కల)మార్గరతః  కౌలః కౌలికానాం ధనప్రదః  ॥ ౧౦౫॥
సుఖరాశినిధానాత్మా విజ్ఞానఘనసాధనః  ।
కాలౌ కల్మషహర్తాఽఽత్మా దుష్టమ్లేచ్ఛవినాశనః   ॥ ౧౦౬॥
హూం ఖేం ఖేం ఖేం హ్రీం  హ్సౌం హౌం శ్రీం  క్లీం  చ్రీం  హ్రీం  హ్రీం  నమో నమః ।
స్వాహా సర్వాగమాచారీ (రో) విచారీ పరమేశ్వరః ॥ ౧౦౭॥
కాశీ మాయా తథాఽయోధ్యా మథురా కాన్త్యవన్తికా  ।
నివాసీ సర్వతీర్థాత్మా  కోటితీర్థప  (ప్ర )దాశ్రయః  ॥ ౧౦౮॥

గఙ్గాసాగరసిన్ధుశ్చ   ప్రయాగో  పుష్కరప్రియః  ।
నైమిషీ  నైమిషారణ్యీ  నైమిషారణ్యవాసినః  ॥ ౧౦౯॥
పుష్కరీ పుష్కరాధ్యక్షో కురుక్షేత్రీ చ కౌరవః ।
గోదావరీ గయా చైవ  శ్రీగిరిః  పర్వతాశ్రయః  ॥ ౧౧౦॥
గుహానివాసీ భగవాన్ శరభః కమలేక్షణః ।
నృసింహగర్వహర్తాఽఽత్మా శుద్ధాచారరతః  సదా ॥ ౧౧౧॥
సర్వధర్మమయో ధీరో సర్వదేవ (వేద)మయః శివః ।
హ్రీం  ఫట్ క్రీం  ఫట్ నమః ఖేం ఫట్ మన్త్రానాం  సిద్ధిసమ్పదః  ॥ ౧౧౨॥
ఇతి నామ్నాం సహస్రాఖ్యాం  శరభస్య మహాత్మనః ।
పూజాకాలే నిశిథే చ మధ్యాహ్నే ప్రపఠేత్ప్రియే  ॥ ౧౧౩॥
ప్రాతఃకాలే  చ సన్ధ్యాయాం  స భవేత్సమ్పదాం పదమ్ ।
భౌమావస్యాం చతుర్దశ్యాం  సంక్రాన్తౌ  రవిభౌమయోః ॥ ౧౧౪॥
యః పఠేద్భక్తిసంయుక్తో తస్య సిద్ధిర్నసంశయః  ।
శనిమఙ్గలవారే  చ ఉర్ధ్వదృష్టిః   పఠేన్నరః ॥ ౧౧౫॥
స భవేత్పార్వతీపుత్రో సర్వశాస్త్రవిశారదః  ।
రాజానో దాసతాంయాన్తి భవేత్సర్వజనప్రియః  ॥ ౧౧౬॥
అసితాఙ్గో రురుశ్చణ్డో క్రోధశ్చోన్మత్తభైరవః   ।
కపాలీ భీషణశ్చైవ  స్వయమ్భైవభైరవః   ॥ ౧౧౭॥
యేయే ప్రయోగాస్తన్త్రేషు   తైస్తైసాధయ   యత్ఫలమ్ (తేషు తైస్సాధయేత్ఫలమ్ ) ।
తత్ఫలం లభతే క్షిప్రం  నామసాహస్రపాఠతః  ॥ ౧౧౮॥
భూతప్రేతపిశాచశ్చ  వేతాలా సిద్ధిచేటకాః  (సిద్ధచేష్టకాః   ।
తే సర్వే విలయంయాన్తి సాధకస్యాస్య దర్శనాత్ ॥ ౧౧౯॥
సింహా ఋక్షా వానరాశ్చ వ్యాఘ్రాస్సర్పా  వరాహకాః ।
గజోష్ట్రాక్రూరసత్త్వాశ్రయేచాన్యేవిషధారిణః    ॥ ౧౨౦॥
తే సర్వే విలయంయాన్తి సాధకాస్యాస్య దర్శనాత్ ।
అష్టమ్యాం  వా చతుర్దశ్యాం  నవమ్యాం గురుసంయుతమ్ (తః) ॥ ౧౨౧॥
పూజయేత్పరయా భక్త్యా స భవేత్సమ్పదాపదమ్ (భవేయుస్సర్వసమ్పదాః) ।
యోనిన్దాం  కురుతే నిత్యం నామసాహస్రపాఠకే  ॥ ౧౨౨॥
తే దుష్టా నాశమాయాన్తి స్వకర్మస్యా (స్వకర్మణోఽ)పరాధతః ।

శ్రీశరభసహస్రనామస్తోత్రమ్  

మోహనస్తమ్భనాకర్షమారణోచ్చాటనాదికమ్  ॥ ౧౨౩॥
పాఠమాత్రేణ  సిద్ధ్యన్తి   ఏతత్సత్యం న సంశయః ।
శ్మశానాఙ్గారమాహృత్య  (నాఙ్గారమాదాయ ) సపర్యాం కుజవాసరే ॥ ౧౨౪॥
సాధ్య (ధ్వ)నామలిఖేన్మధ్యే పీతసూత్రేణవేష్టయేత్   ।
నిఃక్షిపేచ్ఛత్రుభవనే  తస్య నశ్యన్తి  సమ్పదః ॥ ౧౨౫॥
పుత్రనాశం  కీర్తినాశం  ధననాశం గృహక్షయమ్ ।
క్షయః సర్వకుటుమ్బానాం భూయాత్సత్యం న సంశయః ॥ ౧౨౬॥
గోపనీయమిదం తన్త్రం  సద్యః ప్రత్యయకారకమ్  ।
న దేయం యస్య కస్యాపి దత్వా సిద్ధిక్షయో  భవేత్ ॥ ౧౨౭॥
స్వమాతృయోనివద్గోప్యా  విద్యైషేత్యాగమా  జగుః ।
పఠనీయమిదం నిత్యం ఆత్మనః శ్రేయ  ఇచ్ఛతా ।
న ముఞ్చతి గృహం తస్మాల్లక్ష్మీ  వాణీ సదైవ  హి ॥ ౧౨౮॥
॥ ఇతి శ్రీఆకాశభైరవకల్పే   ఉమామహేశ్వరసంవాదే
శరభేశ్వరసహస్రనామస్తోత్రం   సమ్పూర్ణమ్  ॥

